
CAIB. XXIT. 
" T H I G AN T-OLG GU FOLLAIS." 

|IR an latha 'shuidhich iad, rainig 
Uachdaran Aird-Shannta an taigh aig 
Uachdaran Langadail, agus bha lamh-

I an sgaoilte roimhe. Ged a bha iad 
gle eolach air a cheile an uair a bha iad ag ionn-
sachadh na foglilum, b' ainneamh lcotha, an 
deigh dhaibh tighinn gu aois fearachais, tachairt 
ri 'cheile. Cha robh Dachdaran Langadail a 
bheag am mach air fichead bliadhna an uair a 
chaidh e do 'n arm. Fad nam bliadhn' air 
fhichead a bha e anns an arm, cha robh e ach 
uair gle ainneamh anns a' Ghaidhealtachd; oir 
thachair gu 'n robh e gu math trie air cheann 
buidheann dhe 'n arm a bha 'n rioghachd a' cum-
ail ann an Canada, no anns na h-Innsibh an Ear. 
Agus an uair ainneamh a thigeadh e do'n Ghaidh-
ealtachd, dh' fheumadh e an uine a ehur seachad 
comhlaclh ri brathair 'athar. 

Bha brathair 'athar 'na Uachdaran cho math 's 
a bha beo ri 'linn. Bha meas mor aige air an 
tuath, agus bha uiread sin de mheas aig an tuath 
air. Ge b ' e uair a thachradh iad ris, labhradh e 
riutha gu caoimhneil, cairdeil ann an Gailig cho 
milis's cho blasda's a b ' urrainn a h-aon dhiubh 
fhein a labhairt. Shuidheadh e aig taobh an 
rathaid mhoir comhladh riutha, agus bheireadh o 
greis air comhradh riutha, agus air eisdeaehd na 
bha de sheann naigheachdan aca mu ghaisge 
agus mu euchdan nan seana Ghaidheal treuna a 
bha aon uair cho ainmeil air feadh na rioghachd. 
O nach robh e p6sda riamh, is ann aig Domhull, 
mac a bhrathar, a dh' fhag e oighreachd Langa­
dail. Is minic a theireadh e ri cuid dhe 'n tnath: 
"Tha Domhull, mac mo bhrathar, anns an arm. 
Tha mise cinnteach gu 'm bi e fhathast 'na Shean-
alair, mur marbhar ro thrath ann am blar e. 
Agus tha mi cinnteach gu 'm bi e 'na dheadh 
Uachdai 'till ELTl XlcllV Si gheibh e an oighreachd. 
Ach cha 'n fhaigh e i gus an cuirear am ploc 
ormsa." 

Thuig Domhuil gu math nach robh doigh a b ' 
fhearr dha gus brathair 'athar a chumail air a 
thaobh na bhith 'na chuideachd an comhnuidh. 
Bha 'n oighreachd farsuiim; agus ged a bha am 
mat a bha 'n tuath a' paigheadh beag gu leor, 
thigeadh e gu suim mhath aig ceann aireamh 
bhliadhnachan. 

An uair a dh' eug brathair 'athar, dh' fhag e 
oighreachd Langadail aig Domhull, agus bha e an 
uair sin, mar a bha brathair 'athar ag radh, 'na 
Sheanalair, agus gle ainmeil anns an rioghachd 
mar shaighdear ro threun, tapaidh. 

B' ann beagan uine an deigh dha tighinn a dh' 
ionnsuidh na h-oighreachd, a chaidh Uachdaran 
Aird-Shannta thun an taighe aige, mar a dh' 
ainmicheadh mar tha. 

An ceann latha no dha, bha iad le cheile 'dol 
troimh 'n bhaile a b' fhaisge dhaibh, agus thach­

air gu 'n do Bgaoil an sgoil aig a' cheart am 's an 
robh iad a' dol seachad. Thainig am maighstir-
sgoile 'mach, agus ghrad chuir Uachdaran Langa­
dail failt' air gu cridheil, caoiinhneil, agus rug 
Uachdaran Aird-Shannta air laimh air mar an 
ceudna. Thug iad greis air comhradh mu thim-
chioll caochladh nithean. 

Thuirt Uachdaran Aird-Shannta: "Is toigh 
learn aghaidh an duine ud. Is gann a chreidinn 
gu 'n innseadh e breug, no gu 'n togadh e droch 
sgeul air neach sam bith. Feumaidh mi greis 
chomhraidh a bhith agam ris mu dheidhinn na 
bha thusa 'g innseadh dhomh. Bu leasg leam 
facal a radh ris mu 'n chuis, o nach fhaca mi 
riamh roimhe e le m' fhiosrachadh." 

"Leig thusa eadar mise agus sin. Cuiridh 
mi nos air gu tighinn a nail feasgar air choireiginn 
mu 'in falbh thu, agus gheibh thu cothrom air 
ceisdean a chur air mu na chunnaic's na chual' e 
an uair a bha e air chuairt air an oighreachd agad. 
Tha e gu nadarra car beag diiiid; agus ged nach 
'eil e ro dhiiiid 'nam lathair-sa, o'n a tha mi nis 
gle eolach air, bidh e diuid 'na d' lathair-sa gus an 
ciiir e beagan a bharrachd eolais ort. Cha labhair 
duine sam bith cho saorsnail am measg choigreach 
's a labhras e am measg na muinntir air am bheil 
e eolach. Am feadh's a bha mise a ims an arm, 
thuig mi mdran mu thimchioll nadar dhaoine. 
Tha cuid dhiubh a dh' fheumas tu eatomachd cho 
faicleach agus cho ciiramach ri leanabh a bhiodh 
tinn, ar neo cha 'n fhaigh thu facal as an cinn. 
Ach aon uair ' s gu 'm faigh thu steach gu math 
orra, leigidh cuid de dhaoino ris an inntinn dhut 
soilleir gu leor." 

"Tha mi 'gad thuigsinn gle mhath, a nis, agus 
ni mi rud sam bith a chomhairlicheas tu dhomh; 
oir, ged a tha mise an deigh earrann mhor dhe 
mo bheatha a chaitheamh am measg na tuatha a 
th' air an oighreachd agam, tha mi ag aideachadh 
nach do thuig mi ciod a' ghne dhaoine a th' annta 
fhathast." 

"Tha cuid de dhaoine ann a tha dol troimh 'n 
t-saoghal mar gu 'm biodh iad dall. Cha 'n fhaic 
iad le suilean a' chuirp na nithean ro iongantach 
a tha mu 'n cuairt orra anns a' chruthachadh; 
agus tha suilean na h-inntinn aca a' cheart cho 
dall ri suilean a' chuirp. Tha iad faisge air a 
bhith cho aineolach air nadar dhaoine, an latha 
'gheibh iad bas, agus a bha iad an latha rugadh 
iad. Ciod e am math a th' ann do dhuine do! 
troimh 'n t-saoghal mur toir e fa near na nithean 
a chi agus a chluinneas e mu 'n cuairt dha." 

"Tha mi 'cur m' aonta ris a h-uile facal a tha 
thu 'g radh. Agus tha mi 'na do chomain air 
son cho saor 's a tha thu ag innseadh na firinn 
dhomh." 

A n ceann beagan laithean 'na dheigh sid, chuir 
Uachdaran Langadail litir gu Fearachar Mac 
Mhathain, am maighstir-sgoile, a dh' iarraidh air 
tighinn feasgar an ath oidhch' gus a dhinnear a 
ghabhail comhladh ris. Cha do chuir so ioghnadh 
sam bith air Fearachar; oir bu trie leis an Uachd­
aran fios a chur air gu 'dhinnear. B' aithne dha 
gle mhath mar bu choir dha e-fhein a ghluasad 

aig bord duine uasail sam bith. Ged nach fhaca 
e 'na oige dinnear mhor riamh, bha de thur's de 
thuisge ann na thug air gu 'n d' ionnsaich e cia 
mar bu ch6ir dha e-fhein a ghluasad ann an cuid-
eachd dhaoine uaisle. Ma bheir daoine an aire 
mhath do na ch i ' s na chluinneas iad, cha'n eagal 
nach teid aca air ionnsachadh cia mar a bheir iad 
iad-fhein a cuideachd mheasail sam bith do 'n 
teid iad. 

Cha robh aig bord na dinnearach an oidhch'ud 
ach an dithis Uachdaran, agus am maighstir-
sgoile. Bha fia h-Uachdarain cho measail air . a 
mhaighstir sgoile's ged a bhiodh e ann an co-inbho 
riutha fhein. 

An deigh do 'n dinnear a bhith seachad thois-
ich iad ri comhradh mu thimchioll gnothaichean 
na duthchadh. Am measg gach comhradh eile a 
bh' aca, thug iad iomradh air cor na tuatha ai? 
feadh na Gaidhealtachd. Thuirt Uachdaran 
Langadail, "Tha e air aithris gu cumanta air 
feadh na duthebadh nach 'eil an oighreachd agad-
sa air a riaghladh cho math 's bu choir dhi 
'bhith. Chuir e annas gu leor ormsa an uair a 
chuala mi e; agus an uair a chuir mi 'cheisd ris a' 
mhaighstir-sgoile mu dheidhinn a' ghnothaich ad 
deigh dha tighinn air ais d bhith 'g amhare air a 
chairdean, thuig mi o na dh' innis a dhomh g u ' m 
feum gu 'm bheil bonn gu le6r aig an fhathunn a 
chuala mi. Tha e fhein an sin 'na do lathair, 
agus faodaidh e an tuilleadh fiosrachaidh a thoirfc 
dhut." 

An uair a chuala Fearachar na briathrati Sd, 
thainig 'fhuil 'na aodarin. Thuirt e ris fhein, 
"Cha teid mi facal air aicheadh. Is e mo dhleas-
danas an fhirinn innseadh cho fad 's is aithne 
dhomh." 

An uair a bha na smaointeanan so a' dol air 
aghart 'na iuntinn, bha e 'na thosd. Agus thuig 
na h-Uachdarain gu'n robh beagan faiteachais air< 
Thuirt Uachdaran Aird-Shannta ris: "Na biodll 
eagal sam bith ort d' inntinn a leigeadh ris 
dhomhsa. Oha chuir aon fhacal a dh' innseas tu 
dhomhsa dragh gu brath ort. Tha mise ag aith-
neachadh air do ghnuis nach tog thu tuaileas no 
droch sgeul air neach sam bith. Fhad 's a chum-
as daoine ris an fhirinn, cha 'n eagal dhaibln 
Ged a tha 'n fhirinn searbh, is i 'sheasas air a' 
cheann mu dheireadlu" 

A n uair a chual' am maighstir-sgoile mat a-
labhair an t-Uachdaran ris, thuirt e: "Cha bu 
mhath leam a bhith 'nam mhathair-aobhar air mi" 
chliu no masladh a thoirt air duine sam bith; ach 
aig a' cheart am cha bu mhath leam co-chuideach= 
adh a thoirt air dhoigh sam bith do dhaoine a 
tha 'deanamh eucoir is ainneart air daoine bochda 
a tha gu dichiollach agus gu . h-onarach a' feuch-
ainn ri iacl fhein a thoirt troimh 'n t-saoghal. 
An uair a chuala mi o urrachan gle chinnteach 
gu 'n robh na daoine ris am bheil sibhse ag earb-
sa riaghladh na h-oighreachd, a' deanamh eucoir 
air cuid dhe 'n tuath, a chum iad fhein agus an 
dluth chairdean a chur ann an suidheachadh 
math, thuirt mi rium fhin nach biodh e idir ceart 
dhomh fuireach 'nam thosd agus leigeadh leis an 

eucoir a dbol air a h-aghart. Tha Dia 'na fhaca] 
ag iarraidh oirnn ar guth a thogail an agh-
aidh na h-eucorach, ge b ' o air bith site anus 
am faic sinn i. Nam b' ann air son math coit-
chionn an t-sluagh a bhiodh am maor's am baill-
idh a' deanamh nan atharrachaidhean a bha iad 
a' deanamh o chionn aireamh biiliadbnachan, cha 
bu choir do dhuine turail sam bith aon fhacal a 
radh 'nan aghaidh. Ach tha e soilleir gu leor 
do na h-uile a bha 'gabhail beachd air an dol air 
aghart a bh'aca, nach b' e math na tuatha gu leir 
a bh' anns an amharc aca, ach math nan cairdean 
bu dKiithe a bh' aca, agus math nan daoine a tha 
gu miodalach, brosgalach ag aontachadh lootha 
anns gach ni a thogras iad a dheanamh." 

Ch6rd an ddigh anns an do labhair am maigh-
stir-sgoile gle mhath ris na h-Uachdarain, gu h-ar-
aidh ri Uachdaran Aird-Shannta. Thuirt iad a 
beul a cheile gu 'n robh e ceart gu leor dha a 
ghuth a thogail air taobh na tuatha. 

An sin dh' inn is e gu saor, soilleir dhaibh mu 
'n ghearain a bha gu cumanta am measg na tua­
tha, mu 'n iarrtus a sgriobh e, mar a bha araon 
am maor's am baillidh cho diumbach dheth. 
Thuirt e gu'n robh e mar an ceudna air aithris gu 
cumanta, nach robh na h-aodaichean a ehuireadh 
a dh'ionnsuidh nam bochd air an roinn cho ceart 
ngus cho cotbromach's bu choir, agus gu 'n tug-
adh a' chuid a b' fhearr dhiubh do dhaoine nach 
robh aon chuid bochd no eiseil. 

Chuir so moran a bharraohd dragh' air inntinn 
an Uachdarain na chuir na chual' e mu dheidhinn 
riaghladh na h-oighreachd. 

A n uair a dh'fhalbh am maighstir-sgoile dbach-
aidh bha greis mhath chomhraidh eadar na 
h-Uachdarain mu dheidhinn na dh' innis e dhaibh. 
Chuir Uachdaran Aird-Shannta roimhe gu 'n 
deanadh e mion-rannsachadh mu thimchioll na 
chual' e, agus gu 'n cuireadh e am maor 's am 
baillidh as an dreuchd an uair a gheibheadh e 
dearbhadh gu leor gu robh iad ciontach dhe na 
bha air a chur as an leith. 

leantuinn). 

Sgeulachdan Arabianach, 
G &. n e m . 

CAIB. X I I 

AN uair a shuidhich 0 gur ami mar so a 
dheanteadh, dh' innis am marsanta do 

Ghanem gu 'n robh Fetnah air tighinn do 'n 
t-seomar g' a fhaicinn. Bha aoibhneas cho mor 
air 's gur gann nach d' fhannaich e rithist. 
"Seadh, a Ghanem," ars' ise, "fhuair thu rithist 
d' Fhetnah fhein, ged a bha thu 'n duil gu 'n do 
ehaill thu gu brath i." 

"Ah, a bhaintighearna," ars' esan 's e 'g a 
freagairt, "ciod a' mhiorbhuil leis an d' fhuair mi 
sealladh dhiot aon uair eile 1 Bha mi 'smaointean 
gu 'n robh thu ann an luchairt an righ. Thug e 
gun teagamh sam bith eisdeachd dhut. Chuir thu 
as a cheann a bhith 'g iadach riut, agus tha sibh 
cho reidh's a bha sibh riamh." 

"Rinn mi sin, mo Ghanem ionmhuirm," ars' 
ise. "Dhearbh mi do Cheannard nan nor Chreid-
mheach nach urrainn e olc sam bith a chur as mo 
leith. Gus leasachadh a dheanamh air son an 
uilc a rinn e ortsa, tha e 'g am thoirt dhut mar 
do bhean." 

Thug na briathran so a leithid de dh' aoibhneas 
do Ghanem ',s nach robh fhios aige car uine ciod a 
theireadh e. Dh' fhan e 'na thosd mar is trie le 
feadhainn a th' ann an trom ghaol a dheanamh. 

Mu dheireadh labhair e mar so: "Fhetnah mhais-
each, am faod mi na thuirt thu rium a cbreidsiun? 
Am faod mi 'chreidsinn gu 'n d' thug an righ thu 
do mhac Abou Aidhoub?" 

"Cha 'n 'eil ni a's cinntiche na gu 'n d' thug," 
arsa Fetnah. "Ged a rinn an righ rannsachadh 
air do shon gus do chur gu bas agus ged dh' ord-
aich e mile masladh a thoirt do d' mhathair's do 
d' phiuthair, tha e nis ag iarraidh d' fhaicinn a 
chum gu 'n toir e duais dhut air son na h urram a 
thug thu dha. Agus cha 'n 'eil teagamh nach 
nochd e iomadh fabhar dhuibh gu leir." 

Dh' fheoraich Ganem ciod a rinn an righ air a 
mhathair agus air a phiuthair. Dh' innis Fetnah 
dha a h-ui!e car mar a thachajr dhaibh. Agus ged 
a bha 'inntinn gu mor air a lionadh le aoibhneas a 
chionn gu 'n robh e gus Fetnah a phosadh, cha 
b' urrainn e gun na deoir a shileadh gu frasach an 
uair a chual' e mu gach cruaidh fhortan a thachair 
ri 'mhathair agus ri 'phiuthair. Ach an uair a 
clh' innis Fetnah dha gu 'n robh a mhathair agus a 
phiuthar ann am Bagdad, agus eadhon anns an 
taigh anns an robh e fhein, bha leithid de thoil 
aige am faicinn's nach b' urrainn Fetnah gun 
am fabhar a bha e ag iarraidh a thoirt dha; agus 
mar sin, ghairmeadh a steach iad do 'n t-seomar. 
Bha iad aig an dorus a' feitheamh gus an cuirt-
eadh fios orra. Ghrad chaidh iad a steach, agus 
ghlac iad Ganem 'nan gairdeanan, agus thug iad 
mile pog dha'. Shil iad taobh air thaobh iomadh 
dear aig an am. Bha 'n aghaidhean 'nan ceath-
rar fliuch leotha. Bha am marsanta e-fhein, agus 
a bhean a' sileadh deoir a' cho-fhaireachadh maille 
riutha 'nan ceathrar. Cha b' urrainn dhaibh gun 
a bhith 'smaoineachadh le mor-ioghnadh air obair 
dhiomhair an Fhreosdail a thug a dh' ionnsuidh 
an taigh an ceathrar a bha air an sgaradh o cheile 
leis a' chruaidh fhortan. 

An uair a sguir iad de shileadh nan deur, thoisich 
Ganem ri innseaclh dhaibh mu gach trioblaid is 
eis troimh 'n deachaidh e o 'n latha dhealaich e ri 
Fetnah gus an d' thugadh do thaigh a' mharsanta 
e. An uair a chual' iad mar a thachair dha, 
thoisich iad ri sileadh nan deur cho frasach 's a 
bha iad riamh. Dh' innis e dhaibh gu 'n do 
theich e do bhaile beag, far an do bhuail tinneas 
e; agus mar a ghabh duine caranta de mhuinntir 
a bhaile curam dheth, ach an uair a chunnaic e. 
nach robh coltas gu 'n tigeadli e air aghart, gu 'n 
do ghabh fear aig an robh camhal os laimh a 
thoirt do Bhagdad. 

Dh' innis Fetnah dhaibh mar an ceudna an 
staid bhochd anns an robh i fhein fhad 's a bha i 
anns a' phriosan dhorcha: mar a chual' an righ i 
an uair a bha i 'bruidhinn rithe fhein anns a' 
phriosan; mar a chuir e fios oirre; agus mar a 
dhearbh i dha gu 'n robh i neo-chiontach. An 
uair a dh' innis iad gu leir gach tubaist a thach­
air riutha, thuirt Fetnah, "Thugamaid buidheach-
as do Dhia a thug comhladh sinn a rithist, agus 
na biomaid a' smaointean air rud sam bith ach an 
sonas a th' againn. Cho luath's a bhios Ganem 
ann an slainte mhath, feumaidh e fhein agus a 
mhathair's a phiuthar a dhol an lathair an righ; 
ach o nach 'eil iad arm an suidheachadh freagarr-
ach gus a dhol 'na lathair, ni mise gaeh ullachadh 
feumail dhaibh. Ach stadaidh sibh far am bheil 
sibh an drasta." 

An uair a thnirt i so ghrad dh' fhalbb i do 'n 
luchairt. An uine gun bhith fada thill i air a 
hais agus sporran aice anns an robh mile bonn 
oir. Thug i an sp irran do 'n mharsanta, agus 
dh' iarr i air a dhol a cheannach aodaich do mha-
th.air Ghanem, agus do Alcolomb. Bha barail 

mhath aig a' mharsanta air ciod an seors' aodaich 
a fhreagradh orra, agus cheannaich e aodach gle 
bhriagha, agus dh' ordaich e a ghrad dheanamh 
deiseil. Ann an ceann tri latha bha 'n t-aodach 
deiseil; agus o 'n bha Ganem 'g a fhaireachadh 
fhein gu math laidir gus a dhol am mach, rinn iad 
deiseil gus a dhol do 'n luchairt air latha airidh. 
Ach air a' cheart latha 'shuidhich iad gus a dhol 
a dh' fhaicinn an righ, direach an uair a bha 
iad a' deanamh deiseil gu falbh, thainig Giafar, 
an t-ardchomhairleach, gu taigh a' mharsanta. 

Bha e marcachd, agus bha aireamh mhor de dh' 
oifigich maille ris. "Mo thighearna," ars' esan ri 
Ganem, cho luath's a chaidh e steach, "tha mi 
air tighinn o Cheannard nam fior Chreidmheach, 
mo mhaighstir fhin 's do mhaighstir fhein. 
Tha 'n t-ordugb a fhuair mi an diugh gle neo-
choltach ris an orclugh nach 'eil toil agam a chur 
'had chuimhne. Tha mi gu falbh 'nad chuideachd 
agus do thoirt an lathair an righ, o 'n a tha toil 
aige d' fhaicinn." 

Cha d' thug Ganem dc fhrcagairt do 'n ard-
chomhairleach ach gu 'n do chrom e cheann gu 
math iosal. An sin chaidh e air muin an eich a 
thugadh g' a ionnsuidh a stabuill an righ, agus bu 
mhath a b' aithne dha marcachd a dheanamh. 
Chuireadh a mhathair agus a phiuthar air miuil-
eidean a bhuineadh do 'n righ. Agus bha Fetnah 
air miuileid eile, agus bha fear de phrionnsachan 
na cuirte a' falbh 'na ceann. Thug Giafar leis 
Ganem air rathad eile, agus thug e steach e do 
thalla na comhairle. Bha 'n righ anns an talla, 
agus e 'na shuidhe air an righ-chathair; agus bha 
e air a chuartachadh lc ceannardan an airm, le 
comhairlich agus le maithean eilo na cuirte, le 
Arabianaich, le Persianaich, le Eiphitich, le Afri-
canaich, agus lc Sirianaich, agus le moran eile. 

An uair a thug Giafar Ganem gu beulaobh na 
ligh-chathrach, leig Ganem e fhein na shineadh 
air an urlar, agus 'aghaidh ris an lar, mar umhl-
achd do 'n righ. An sin dh' eirich e 'na sheas-
amh, agus mhol e an righ ann an oran a rinn e 
ann an ionad nam bonn; agus chord na briathran 
a labhair e ris gach neach a bh' anns a' chuirt. 

'Na dheigh sin dh' iarr an righ air tarruinn 
dluth dha, agus thuirt e ris, "Is math leam d' 
fhaicinn, agus is e mo mhiann gu 'n cluinn mi o 
do bheul fhein c'ait' an d' fhuair thu Fetnah, agus 
ciod an t-seirbhis a rinn thu dhi." 

Thug Ganem dha am fiosrachadh a bha e ag 
iarraidh, agus dh' aithnich an righ air an doigh 
anns an do labhair e gur i an fhirinn a bha e 'g 
innseadh. Thug e dha trusgan riomhach mar a 
bu cthnath le maithean na cuirte a bhith 'caith-
eamh. 'Na dheigh sin thuirt an righ, " A Ghan­
em, is e 'mo thoil-sa gu'm bi thu 'fuireach anns a' 
chuirt." 

" A Cheannard nam fior Chreidmheach," arsa 
Ganem, "feumaidh an seirbhiseach a bhith umhail 
do thoil a mhaighstir ris am bheil a bheatha agus 
'fhortan an earbsa." 

Chord an fhreagairt a thug Ganem dha anab-
arrach math ris an righ, agus dh' ordaich e dha 
suim mhath gach bliadhna mar shaor-dhuais. 

An sin thainig an righ a nuas bhar na cathrach 
agus dh' iarr e air Ganem agus air Giafar a dhol 
a' sheomar fhein. Bha fhios aige gu 'ri robh 
Fetnah, agus mathair, agus piuthar Ghanem anns 
an luchairt, agus dh' ordaich e an toirt a steach. 
Leig iad iad-fhein 'nan sineadh air a bheulaobh 
aig a chasan. Dh' ordaich e dhaibh eirigh 'nan 
seasamh. Agus an uair a bheachdaich e gu dluth 
air Alcolomb, agus a chunnaic e gu 'n ro'oh i 'na 
boirionnaeh anabarrach maiseach, thuirt e rithe, 

"Tha doilghios orm a chionn gu 'n do bhuin ini co 
eucorach ri boirionnach a tha cho maiseacb riut. 
Tha e mar fhiachan orm moran a bharrachd math 
a dheanamh dhut air1 na rinn mi de dh' olc ort. 
Tha mi 'g ad' ghabhail mar mo bhean. Agus air 
an doigh sin ni mi dioghaltas air Sobaide, a bha 
'na mathair-aobhair air a' mhi-fhortan a thainig 
'na d' rathad. Bidh i nis na mathair-aobhair air 
fortan a chur na d' rathad. Ni mi barrachd air 
so," ars' esan, agus e tionndadh ri matliair Ghan­
em: "tha thu og gu leor fhathast; agus tha mi 
'ereidsinn nach 'eil dad agad an aghaidh an fcard-
chomhairleach a phosadh. Tha mi 'gad thoirt do 
Ghiafar, m' ard-chomhairleach, agus tha mi 'gad 
thabhairt-sa Fetnah, do Ghanem. Tha mi ag 
ordachadh sgriobhadair a thoirt a steach, agus 
fianuisean ;i ghairm, a chum gu 'm bi na tri 
chumhnantan-posaidh air an sgriobhadh gun dail, 
agus gu 'n cuir sinn uile ar lamh-sgriobhaidh riu­
tha. Bha Ganern toileach a radh ris an righ gu 
'm biodh e 'na urram gu leor dha phiuthair a 
bhith 'na banoglaich aige, ach chuir an righ 
roimhe gu 'm posadh o i. 

Bha an sgeulachd so cho neo-chumanta ann an 
sealladh an righ 's gu 'n d' thug e ordugh do 'n 
t-seanachaidh a sgriobhadh facal air an fhacal 
mar a thachair i. 'Na dheigh sin bha i air a tas-
gadh aims an leabhar-lann. Bha i air a h-ath-
sgriobhadh gu math trie, agus air an doigh so 
fhuair an saoghal fios mar a thachair. 

(A' chrioch). 

Tamhalsg. 
LE IAIN MAC PHAIDE1N, AN GLASACIIO. 

Earrann III. 
O H A coignear no siathnar fhear anns a cheat ­
's—s» aich air cheilidh comhla ris a ghobhainn. 
Dh' fhuirich iad a seanachas gus an robh e ana-
moch 'san oidhche. Agus an uair a dh' fhosgail 
a h-aon dhiubh dorus na ceardach, 's e air son 
falbh dhachaidh, thionndaidh e thar a ghuaille ris 
an fheadhainn a dh' fhag e na dheigh, agus thuirt 
e gu robh solus a nuas an rathad. Thainig a 
h-uile h-aon a bha 'sa eheardaich a mach agus 
thoisich iad air sealltainn an rathad a bha 'n 
solus, agus a cuir na ceisd ri each a cheile, "Saoil 
co 'bhios a nuas an rathad mu 'n am so dh' 
oidhche 1" "Dh' fhaodte gur e th' ann tamhasg," 
arsa fear eile. "Cha 'n e mo thamhasg-sa a th' 
ann co-dhiu," ars' an gobhainn. Ach feadh 'sa 
bha na fir ri feala-dha anns an doigh so, bha 'n 
solus a casadh orra, agus direach an uair a bha e 
cho faisg orra's gu 'm bu choir dhoibh gu 'm 
faiceadh iad an neach a bha ga ghiulan, ann am 
priobadh na sul chaidh e as an t-sealladh, 's ged a 
dh' iarr iad shios 'us shuas cha robh neach ri 
fhaicinn ; agus mu 'n do dhealaich na fir air an 
oidhch' ud, cha robh iad idir cho abhachdach nan 
cainnt 'sa bha iad 'n uair a chunnaic iad an solus 
an toiseach. Dh' ainmich mi cheana gu 'n duirt 
an gobhainn ann am feala-dha nach b'e a thamh-
san a bh' ann co-dhiu. Cha robh anns a ghobh­
ainn ach gill' 6g ann an treun a neart, agus a 
bharrachd air a sud, dh' fhaoite gu 'n do bhuail e 
na inntinn, nam b ' e ' s gu 'n tigeadh am bas air, 
nach b'e sud rathad a rachadh a chorp a ghiulan. 
Ach biodh sud mar a thogras e. Chaidh fios air 
a ghobhainn latha na dha as a dheigh sud, ga 
iarraidh do thigh, no co-dhiu do stabull tuath-
anaich a bha mile no dha uaithe, a dheanadh 
rudeigin mu 'n cuairt air each. Bhuail an t-each 
breab air, agus bha e marbh ann an leth-uair a 

dh' uine. Agus chaidh a chorp a ghiulan dhach­
aidh air a cheart rathad air am faea o fein agus 
each an solus. 

O'n a dh' ainmich mi ni no dha a dh' fhairich 
agus a chuala cuid nach gabhadh tuigsinn, faod-
aidh mi ni no dha ainmeachadli a chunnaic cuid, 
agus a chuir fiamh orra, ged a bha a ni e fein 
nadurra gu leoir. 

Leum boirionnach a mach as a tigh fein air 
maduinn shonraichte, agus ghlaodh i ri a fear, 's e 
gu ard air mullach mulainn anns an iolainn, 
"Thig a stigh, 'E&ghain, gu luath; tliilga phoit a 
bh' air an t-slabhradh am brod, 's tha 'n Donas a 
dannsadh ann an toll na luatha." 

" A ' bheil gu dearbh," arsa Eoghan ; "de 'n 
dath a th' air V "Tha dath na luatha," ars' a 
bhean. " Sin fein an dath is coir a bhi air," ars' 
Eoghan. "Ach leig thusa leis gus am bi e sgith 
dannsadh, agus bi c ni 's fhasa dhomhsa dol na 
bhad." 

Ann am beagan uine thainig Eoghan bhar a 
mhulaiu, agus chaidh e stigh. Thog e leis an rud 
a bh' ann an toll na luatha agus nigh e anns an 
uisg' e, agus chunnaic e gur h-ann a bh' aige 
cnapach math de bhreac; agus dh' ith Eoghan gu 
bhraiceas e, ach cha bheanadh a bhean dha. 
Thuirt i gu 'n do chuir e leithid de dh' eagal 
oirre, 's nach b' urrainn i 'u t-iasg a chuir a choir 
a beoil. Tha e furasda gu leoir a thuigsinn cia 
mar a thachair so. Chaidh am boirionnach do 'n 
allt air son lan a' chuinneig de dh' uisge, agus 
chaidh am breac do 'n chuinneag gu 'n fhios dith, 
—agus gu 'n fhios da fhein cuideachd, tha mi 
cinnteach—agus an am a bhith lionadh na poite 
as a chuinueig, chaidh am breac anns a' phoit, 
chaidh a phoit a chuir air an teine, agus shuidh a 
bhean ri taobh an teine a figheaclh stocaidh. 
Ach 'n uair a thoisich an t-uisge air fas tuilieadh 
is teith air son a bhrio, ghearr e cruinn-leum a 
mach as a phoit, a tilgeadh a' bhrod roimhe, agus 
ehuir e car no dha dheth fein ann an toll na 
luatha mu 'n d' fhuair a bhean a cheud sealladh 
dheth. 

Thachair so anns a Ghaidhealtachd. Ach los 
a leigeil fhaicinn gu 'n gabh na goill eagal a chuir 
orra le ni gle fhaoin, cho math ris na' Gaidheil, 
innsidh mi naigheachd mu rud a thachair air 
cladach na Solway, ann an ccann a deas 
na h-Alba. 

Tha uamha mhor anns an aite sin, agus bha 
uirsgeulan fuasach air innseadh mu timchioll leis 
na seann daoine a bhuineadh agus a rugadh 'sa 
thogadh mu 'n aite. Co-dhiu, air latha Sabaid o 
chionn aireamh bhliadhnachan, chaidh dbrlach de 
ghillean 6ga a dh' fhaicinn na h-uamha. Bha 
gille 6g a buachailleachd chaorach faisg air beul 
na h-uamha, agus dh' innis esan dhaibh nach robh 
e chum feum sam bith dhaibh dol do 'n uamh gun 
choinneal, agus fhuair e fein coinneal dhaibh. 
Bha cu aig fear dhiubh na chuideachd, 's chaidh 
an cu a stigh do 'n uamha comhla riutha. 
Ghabh iad a stigh gu sunndach, ri seanachas 'us 
feala-dha gus na thoisich an uamha ri fas dorcha, 
'sa sin las iad a' choinneal; aeh 'n uair a chaidh 
iad ni b' fhaide air aghaidh, bha mac-talla a 
deanadh fuaim a bha„car neonach leis na gillean, 
's cha robh iad ri bheag sam bith de sheanachas. 
Ann am priobadh na sul thug an uamha spreidh-
eadh aisde, le nuallanaich uamhasach nach cuala 
a h-aon aca riamh a leithid. Chaidh am fear aig 
an robh 'choinneal air chrith, 's thuit an coinneal 
as a laimh's chaidh i as. "Am fear a d' fhanadh 
ri 'bhogha, cha 'n fhanadh ri 'chlaidheamh," a 
toirt a chasan as ; ach ged a bha cuid dhiubh am 

beachd gu 'n deanadh iad a mach beul na 
h-uamha gun solus, 's ann a bha fear an drasda 
'sa rithist a toirt Gnuid dha fein an sud's an so 
ri ballachan na h .lamha, far an laidheadh e ' s e 
glaodhaich air ci-./ihnadh o'n fheadhainn a bha 
cho dona as ris ft In. B' i sud uamha na h-ochan-
aich agus na L oillt fad faisg air leth-uair an 
uaireadair, gus na thachair do dh' fhear dhiubh, 
le tuiteamais, p i 'n d' amais e beul na h-uamha, 
agus as a si:; ghlaodh e air an fhear a bha 
buachailleach.I nan caoiach. 

Thainig am buachaille na ruith gu beul na 
h-uamha, 'sa chu fein aig a shall, agus mu 'n gann 
a fhuair am fear eile uine bruidhinn ris, thainig 
sionnach a ;.:ach as an uamha mu 'n casan, 's na 
bhad ghabl. cu a' bhuachaille, ach cha robh sud a 
toirt "Cot'srom na Feinne" do 'n t sionnach 
bhochd ; 1 ha e 'n deigh 'n cu eile a leith-mharbh-
adh mar a bha, agus cha robh e fein gun leon no 
dha ged a bha bhuaidh aige thairis air a chu. 
Ach co-dhiu, eadar eu agus bata a bhuachaille, 
cha robh an sionnach fada ann an tir nam be6. 

A r.;% 'se donrialaich an t-sionnaich 'sa choin, 
agus ii!:.c-tal!a na h-uamha, a chuir an t-eagal air 
na fir ud. Agus na 'm biodh am buachaille 
mionaid na b' fhaide gun tighinn, agus gun d' 
fhuair an sionnach as gun duine ga fhaicinn, 
bhiodh naigheachd aig na fir ri innse a bheireadh 
orra fein agus air daoin' eile a chreidsinn nach 
d' fhalbh linn nam bocan fhathasd. 

"Am bi bocain agaibh ann an Glascho, Uill-
eam ?" arsa seann duine anns a Ghaidhealtachd 
ri gille 6g a bha 'n deigh dol dhachaidh as a 
bhaile mhor. "Cha bhi," ars' Uilleam, "bocain 
againn ann an Glascho, a chionn cha 'n 'eil a bhi 
bed ac' ann, eadar policemen 'us meirlich." Ach 
ged a b'e so beachd TJilleam, chunnaic a h-aon no 
dha ann an Glascho rudan a chuir ioghnadh gu 
leoir orra. 

Bha, o chionn uine nach 'eil fada, fear obair, a 
bha mach air an oidhche, a tighinn dhachaidh gu 
thigh fein, mu shiath uairean 'sa mhaduinn. An 
uair a rainig e ceann na staidhir air an robh e a 
comhnuidh, chunnaic e eun mor dubh, cho mor ri 
sgarbh, a tighinn a mach a tigh coimhearsnaich, 
ged a bha 'n dorus duinte. Ghabh an t-eun a 
sios leis an staidhir, agus sheas an duine ann an 
larach nam bonn, 's gun fhios aige de bu chiall 
do 'n ghnothach. Ach ann an uine bhig, 's gun 
fhios aige fhein c'ar son, ghabh e sios an staidhir 
as deigh an eoin, ach ged a sheall's ged a dh' iarr 
e sios 'sa suas an t-sraid, cha 'n fhac e sealladh 
eile dhe 'n eun. Thill e 'n sin air ais agus chaidh 
e stigh da thigh fein, agus an deigh dha greim 
bidh a ghabhail chaidh e laidhe, gun smid a radh 
ri neach mu 'n ni a chunnaic e. 

Ach an uair a bha e 'n deigh uair no dha de 
chadal fhaotainn, chaidh a dhusgadh leis an ub, 
ab a bha dol air aghaidh air braighe na staidhre. 
Thuig e gu 'n robh a dhorus fein fosgailte, agus 
dh' eisd e tacan, a dh' fheuch an tuigeadh e de 
bha dol ; agus an sin thainig a bhean a stigh, 
agus dh' innis i dha gu 'n robh an coimhearsnach 
marbh, agus gu 'n d' thainig e ri bheatha fein. 

"Cha b' iongantach," ars' esan ri a mhnaoi, 
"ged a thachair an sgarbh ormsa air an staidhir, 
'sa mhaduinn an diugh." 

Bha, o chionn d6rlach bhliadhnachan, boirionn-
ach a comhnuidh ann an Sraid nach 'eil fada 
bhuam aig a cheart am so. Rachainn do 'n tigh 
anns an robh a comhnuidh aice, 's anns am faod 
i bhith fhathasd air son na bheil fhios agam 
mu 'n atharrachadh, co-dhiu, ann an cairteal na 

(Air a leantninn air taobh SJf.2). 

Cuirear am paipear gu luchd-gabhail ann an 
Breatunn, an New Zealand, an duthchannan 
cein eile air son 1.52 neo 6s. 3d. 'sa bhliadhna. 
Tha 'phris ri bhi air a phaighcadh toiseach na 
bliadhna. 

Biodh gach litir us eile air a seoladh gu 

PUBLISHERS MAC-TALLA, 
Sydney, Cape Breton. 

DI-HAOINE, MAIGH 3, 1901. 

Aireamh nan Ceilteach. 
Thatar a' meas gu bheil aims an 

Roinn Eorpa ooig ruilleanan deuga de 
sliluagha tha de shliochd nan Ceilt­
each. Tha a' mhor chuid dhiubh sin 
anns an Fhraing agus aims na h-eil-
eanan Breatunnach. Agus cuiridh e 
ioghnadh air moran a chluinntinn gu 
bheil eadar tri us ceithir milleanan 
dhuibh sin a labhairt aon mheur no 
eile de 'n t-seann chanain. Ann am 
mor-roinn Breton, 's an Fhraing, tha 
C6IT us tri cheud deug mile de 'n 
t-sluagh a labhairt na Brythonio, 
seana chainnt na dutheha, dh' aindeoin 
gach dichioll no ana-ceartas a tha 'n 
riaghladh Frangach a' cleachdadh air 
son a cur a bith. Ann an Wales tha 
eadar naodh ceud us da cheud deug 
mile a labhairt na Cuimrich, cainnt na 
duthcha sin, agus tha an aireamh a 
sior dhol am meud, ged a tha iad aig 
an am cheudna a' fas na 's e61aiche 
air a' Bheurla na bha iad riamh 
roimhe. Tha canain nam Breton agus 
nan Cuimreach gle choltach ri cheile, 
agus tha dealachadh mor eadar iad us 
Gailig na h-Eirinn's na h-Alba, ged a 
tha e soilleir gu leor gu 'r ann o 'n 
aon fhreumh-chainnt a thainig iad uile. 
Ann an Eirinn tha eadar seachd us 
ceud mile de luchd-bruidhinn Gailig na 
duthcha sin, ged nach eil ach mu dha 
fhichead mile dhiubh uile gu leir gun 
a bheag no mhor de Bheurla. Air 
Gaidhealtachd na h-Alba, tha mu dha 
cheud gu leth mile de luchd-bruidhinn 
Gailig, agus cho fada deas ri siorrachd 
Pheairt, gheibhear clann bheag aig 
nach eil facal Beurla 'nan cinn. Ann 
am Manainn cha 'n eil a lathair ach 
aireamh bheag a labhras Gailig an 
eilein sin, mu thri mile pearsa uile 
gu leir. 

CHA 'N eil e coltach gu 'n cuir Uill-
eam Bryan an cdrr dragha air muinn-
tir nan Staidean ag iarraidh a stigh 
mar ard-riaghladair na duthcha. Tha 
e-fein ag radh nach eil e deonaeh ruith 
tuilleadh, agus tha iadsan a bha 'gabh-
ail taoibh ris an da thurus a ruith e a' 
sealltuinn mu 'n cuairt air son duin' 
eile 'ghabhas aite. Tha Bryan, gun 
teagamh na dhuine tapaidh, agus a 
bharrachd air sin 'na dhuine onarach 
agus lan chogaiseach 'na bheachdan a 

thaobh ciiisean-riaghlaidh na duthcha. 
Ach bu bharailean cearr a' chuid mhor 
dhe na bh' aige; bha sluagh tuilleadh 
us laidir 'na aghaidh, agus mar sin 
cha do shoirbhich leis. Bha na Gean-
caich tuilleadh us glic air son gabhail 
ri saor-ehuineadh an airgeid, agus 
tuilleadh us measail air na thug iad 
bho 'n Spainn air son a bhi dhe 'n aon 
inntinn ri Bryan nuair a bha e 'comh-
airleachadh dhaibh an leigeil uapa. 

'S iomadh sgeul iongautach a thatar 
ag aithris anns na paipearan-naigh-
eachd o latha gu latha—feadhainn 
dhiubh ait, feadhainn air a chaoch-
ladh sin, agus an roinn as motha nan 
tulla bhreugan. Feumaidh neach a 
cheart aire a thoirt de am paipear a 
leughas e aig an am so. Mu na cog-
aidhean ann an Africa mu Dheas, ann 
an China, agus anns na h-Eileanan 
Philippinach, bidh a sgeul fhein aig 
a h-uile paipear ri innse—cuid dhiubh 
firinneach, ach a' chuid is motha gun 
bhun gun bharr. Faodar a radh le 
firinn mu roinn mhor de na paipearan-
naigheachd, gu bheil iad a clo-bhual-
adh ' A ' h-uile rud ach an rud 'bu 
choir." 

Bha na Coitearan air eilean Bharra 
o chionn aireamh bhliadhnaichean ag 
iarraidh tuilleadh fearainn, agus bha 
'n Riaghladh a' gealltuinn sin a thoirt 
daibh. Ach nuair' nach robh am 
fearann a tighinn, dh' fhas na coitear­
an sgith a feitheamh, agus toiseach a 
mhios Aprail ghabh iad seilbh air 
fearainn Eolagaraidh agus Bhatars-
aidh, a bhuineas do Bhain-tighearna 
Gordon Cathcart. Is e eilean a tha 
ann a Bhatarsaidh, agus 'se fein agus 
Eolagaraidh an da fhearann a's motha 
's a's fhearr a tha ann am Barra. Dh' 
eirich na coitearan trath 'sa mhad-
uinn, chaidh aon sgioba gu Eolagar­
aidh, agus sgioba eile ann am bataich-
ean gu Bhatarsaidh, agus thoisich iad 
air cur buntata. Tha iad uaithe sin 
a deanamh curachd eile, agus a' cur 
rompa seilbh a chumail air an 
fhearann le lamhachas - laidir gus 
an toirear dhaibh seilbh laghail air. 
Cha 'n eil teagamh nach eil e cearr do 
dhaoine bhi 'gabhail an lagha 'nan 
lamhan fein, ach anns a chuis so tha 
leisgeul nan coitearan bochda Barrach 
ri 'ghabhail. Tha iad ann air fad mu 
dha cheud teaghlach, 's iad air an cum-
ail air mirean beaga fearainn as nach 
urrainn iad beolaind cheart a thobh-
airt, agus raointean mora fearainn 
timchioll orra air am faodadh iad be6 
laind mhath a dheanamh, nan toirte 
dhaibh e. Ma tha na coitearan ri 'n 
coireachadh air son an lagh a ghabh­
ail 'nan lamhan fein, tha an luchd-
riaghlaidh ri 'n coireachadh gu mor 
air son a bhi cur dail ann an ciiis 
cho cudthromach. 

Dh' fhalbh an deigh mhor Di-don 
aich s'a chaidh, agus tha an acarsaid 
fosgailte uaithe sin, 's na bataichean 
aiseig a ruith gach latha. Tha an 
t-side fuar gu leor fhathast, gaoth 
tuath a seideadh gu laidir a' chuid a's 
motha de 'n t-seachdain so. 

N A B A R R A C H . 

S: c n a a i r a i r q> 

Tha Cotaichean-uachclair air an creic an stor-
aichean eile air pris moran na's airde na so, 
nacli eil faisg cho math ris, ann an aodach 
no ami an cleanamh. 

L I M I T E D . 

A f f i N l I S - T A I G H E ' S B R A I T - U R L A E R . 

T H A STOC MOR D A O N N A N A G A I N N A I R L A I M H 

' N A R T A I G H - C E A N N A C H D A I R 

S r a i d S h e a riot , S i d n i . 
Tha sinn a' creic gach seors' innsriclh air an cuirear feum am broinn fcaighe, 

Tha ar prisean ccart. Taghail againn. 

" Ceannaich o'n Chuideachd a's Motha, 's caomhain t' airgead.' 

A m h e r s t , N. S. 

A Cliuldeachd Ghriasacfad a's flotha 
Roinnean Iseal. 

fg. C o . 

's na 

Tha ar Brogan, agus gach seorsa caiseirfc a tha sinn a deanamh, an deigh ainm 
mor fhaotainn. 

Tha Mr. D. F. Domhnullach, a Stellarton, a' cur cuairt os ar leth air Coap 
Breatunn's taobh an ear Nobha Scotia, uair 'san raidhe. Ann am baile Halifacs 
tha sinn a' cumail aig 153 Granville Street. 

Naigheachdan. 
'Chaidh fear Andra Anderson a 

mharbhadh ann an aon de mheinnean 
Ghlace Bay Di-haoine s'a chaidh, le 
torr guail a thuiteam air 'se aig 'obair. 
Bu mhac e do Sheumas Anderson am 
Port Morien, agus bha e coig bliadhna 
fichead a dh' aois. 

Tha gorta am measg an t-sluaigh 
anti an Sina, am mor-roinn Shan SL 
Tha corr us aona millean deug sluaigh 
anns a' chearna sin dhe 'n duthaich, 
agns tha a mhor chuid dhiubh a' ful-
ang. Tha Li Hung Chang an deigh 
fios a chur do 'n Roinn Eorpa's do na 
Staidean ag iarraidh cuideachaidh 
bidh us airgeid air son an sluagh a 
chumail o 'n bbas. 

An am a bhi 'g aireamh an t-sluaigh 
ann am Breatunn air a mhios a chaidh, 
bha urram air a chur air na h-Iortaich 
nach deach a chiir air muinntir cearna 
sam bith eile dhe'n rioghachd. Chaidh 
8oitheach=cogaidb a chur g' an ionn­
suidh a Grianaig, a dh' aona ghnotlv 
uch air son aireamh an t. sluaigh a 
ghabhail aig an am a bha air ordach-
adh leis an lagh. Tha, eadar bheag 
us mhor, tri fichead 'sa sia deug a 
ch6mhnuidh air an eilean, ceathrar a 
bharrachd air na bha ann deich bliadh­
na air ais, 'nuair a chaidh an aireamh 
roimhe. 

Maduirm Di-donaich s'a chaidh, 
bha luchd da thane de thearr air a 
Iosgadh aig lainihrig an iaruinn. Bha 
tri ceud us fichead mile galan arinta, 
agus thatar a meas a challa uile gu 
leir aig fichead no coig mile fichead 
dolair. Bha dithis no trui Ihiubh-
san a bha ag obair air cur as an teine 
air an losgadh gu dona le tearr ghoil-
gach a bha srutheadh as na tancaich-
ean, agus chaill Seoras White te dhe 
mheoirean ag obrachadh na h-inneil-
theine. Bha sgioba-teine a Sidni's a 
Glace Bay c6mhla ri moran de luchd-
obrach cuideachd an iarruinn fein ag 
obair mu 'n teine fhad 'sa mhair e, 's 
ga chumail o sgaoileadh. Bha an 
tearr a chaidh a losgadh air a dean­
amh aig na Coke Ovens, agus bha i air 
a cumail anns na tancaichean a feith-
eamh gus am biodh i air a toirt air 
falbh le soithichean. 

Chaidh soitheach-smuide Frangach, 
air an robh ochd ceud gu leth iasgair 
a' tighinn a mach gu St. Pierre, a 
bhristeadh beagan an deigh dhi fagail 
thall, agus b' fheudar dhi tir a dhean­
amh aig na h-eileanan Azores. Cha'n 
eil soitheach eile deiseil gus na daoine 
thoirt a nail, agus mar sin tha aireamh 
mhor de shoithichean an acarsaid St. 
Pierre nach urrainn a dhol a dh' ionn­
suidh an iasgaich. Bha na Frangaich 
air son aireamh mhor iasgairean a chur 
dh' ionnsuidh nam bancaichean air an 
t-samhradh so. Tha dull aca, mu 'n 
tig samhradh eile, bhi deanamh cord-
aidh ri Breatunn a thaobh eladach a 
deas Newfoundland agus ma dh' 
fhaodte St. Pierre, agus bha iad air 
son an t-iasgach a bhi cho mor 'sa 
ghabhadh e deanamh am bliadhna a 
chum g u ' m faigheadh iad am barr-
achd airgeid o Bhreatunn air son a 
bhi toirt suas an coirichean. Ach 
thug an sgiorradh a dh' eirich do 'n 
t-soitheach-smuide so, agus. na h-iasg-
airean a bhi gun doigh tigh'nn bhar 
nam eileanan buille throm dh' an 
ghnothuch sin. Air leinn nach bi 
moran duilichinn air muinntir New­
foundland air son mar a thachair. 

Tha Sir Tomas Lipton a' cur roimhe 
reis a chur ris na Geancaich am bliadh­
na rithist. Tha birlinn ur aig air a 
cur air sal ann an Glaschu d' an ainm 
an Shamrock II . Tha e dhe'n bhar-
ail gu bheil i fad air toiseach air an 
t-Seamrag eile ann an luaths, agus gu 
feum na Geancaich birlinn ro-mhath a 
chur 'san reis ma tha iad air son an 
duais a chumail aca fein air an 
turus so. 

Tha a' bhreac gu math pailt ann an 
cearnan de dh' Ontario. 0 thoiseach 
na bliadhna so bha corr us ceithir 
ceud pearsa tinn leatha, ach tha e 
coltach nach eil an euslaint gle dhona, 
oir as an aireamh mhor sin cha do 
chaochail ach a ceathrar. Bha a' 
bhreac o chionn aireamh mhiosan air 
ais am measg nan Innseanach ann an 
siorrachd Bhrant, agus bha iad 'ga 
cumail an cleth. Tha an riaghladh, 
air saileabh sin, a' bacail dhaibh aig 
an am so an cuid fearainn fein fhagail 
gun chead fhaotainn o lighiche, a dh' 
fheumas a bhi cinnteach nach eil a 
bhreac nam measg mu 'n toir e an 
cfead sin dhaibh. 

Chaidh fear Micheal Duggan a 
mharbhadh aig na Coke Ovens mad­
uinn Di-haoine s'a chaidh. Bha e dol 
gu 'obair, agus a coiseachd air an 
rathad iaruinn. Bhatar a' gluasad 
charbadan air an rathad, agus air 
dhasan dol a thaobh a' seachnadh aon 
charbad chaidh e air thoiseach air 
carbad eile, a ruith thairis air. Bhuail 
na cuidhlichean m'a theis-meadhoin, 
agus bha e marbh air ball. Bhuin-
eadh e do Mhargaree, far am bheil a 
mhathair, triuir bhraithean agus dith­
is pheathraichean a fuireach. Bha e 
mu dheich bliadhna fichead a dh' aois. 
Chaidh a chorp a chur gu Orangedale 
maduinn Di-sathuirne, agus bha e air 
a ghiulain a sin gu a dhachaidh ann 
am Margaree. 

Dh' eug Aonghas Caimbeul air an 
iiaodhamh latha dhe 'n mhios a dh' 
fhalbh, air an Amhuinn Mheadhon-
ach, aois ceud bliadhna agus a sia. 
Ilugadh e ann an siorrachd Rois, an 
Alba, an 1803. Thainig athair's an 
teaghlach maille ri aireamh chairdean 
air imrich gu Eilean a Phrionnsa air 
an t-soitheach Polly. Air an turus 
thachair soitheach-cogaidh Frangach 
riutha, agus mur a b'e cho gleusda's a 
bha an sgiobair bhiodh iad air an 
glacadh mar phriosanaich. Anns an 
am so bha naimhdeas aig na Frangaich 
ris na Breatunnaich. Dh' iarr an 
sgiobair air an luchd-turuis a dhol a 
laidhe's leigeil orra gu robh a bhreac 
air bord. Cha bu dana do 'n Fhrang-
ach tighinn dluth dhaibh agus sheol e 
air falbh. Bha Mr Caimbeul a 
comhnuidh ann an Eilean a Phrionnsa 
gus a bhliadhna 1812, 'nuair a chual' 
e an t-ainm math a bh' aig Ceap 
Breatunn mar dhuthaich tuathanach-
ais, agus shuidhich e-fhein agus a 
chairdean gu 'n sebladh iad as an Eil­
ean gu Ceap Breatunn. Rinn iad an 
turus fairge eadar an da eilean ami 
am bata beag. Air an ath bhliadhna 
(1813) thog iad fearainn ann an Ceap 
Breatunu, e-fhein agus an comhlan a 
thainig a Alba maille ris, agus bha iad 
air na ceud dhaoine geala a thog dach-
aidh dhaibh fein air an Amhuinn 
Mheadhonaich. Bha Mr Caimbeul a 
mealtuinn deagh shlainte gus o chionn 
dha no tri bhliadhnaichean air ais, 
'nuair a bhuail an grippe e, agus bha 
a fhradharc, a chlaistneachd, 's a 
chuimhne chom ath 'sa bha iad ann 
an laithean bige. 

e n s m n c m a i 

««Duair a tu sinn a fairgse dbui 

hUtam mar a lum$ 
Larigans olla-cliairte air $1.10—bha iad 
roimhe so $1.75. Dongola Bals, le buinn 
dhubailte, air $1.15—tha ceannaichean 
eile faotainn $1.75 orra. Da phaidhir de 
shocsaichean cloimhe air cairteal dolair, 
agus am paidhir bhrog a's fhearr a ehuir 
thu riamh air do dha chois $3.00. Tha sinn 
a deanamh ar n-uile dhichioll air luach 
t' airgeid a thoirt dhut ann an eaiseart, 
agus theid sinn an urras air gach paidhir 
a chreiceas sinn. 

H . S u t h e r l a n d & Co. 

BATHAR CRUAIDH 
SOITHEACH-COCAIREACHD 
PAINT agus OLLA 
UIDHEAM SAOIRSNEACHD 

Tha sinn a' creic air na prisean a's isle. 

Tha sinn a' eumail 

gach seorsa : : : : 

Telephone 228. 
Feb. 20, '01—lyr 

S Y D N E Y HARDWARE Co., 
Sydney Hotel Block. 

D e a l b h a d a i r e a n . 

Seomar Dhealbh os cionn Stor Aonghais Mhic Guaire 

OBAIR MHATH AIR A DEANAMH AN 

EALAMHACHD AIR PRIS REUSANTA 

ar n-Ubair. Cordaidh i Riiit. 

So an t-am anns an coir dhut a bhi sealltainn 
a mach air son 

Thatar ag radh gur h-iad sin a 
tha air an deanamh le cuideachd 

na h-uidheaman a's fhearr. 

Croinn Threabhaidh "Verity" aon eaeh. Croinn Treabhaidh "Verity" 
da eaeh. Croinn Taobh bruthaeh aon eaeh. Croinn 

Taobh Bruthaeh da eaeh. 
Mar an ceudna 

BASH WAGOOHB DHE 8AGH M E U D . 

Togalach Mhorley, 
Sidni, 0. B. 

I 0 R L E Y . 
Agen ts . 


